
Жоғарыға көтерілген нәрсе 
төменге түсуі керек

Тартылыс күшін ешкім жоққа шығара алмайды. Біз оны 
көре алмаймыз. Бірақ тартылыс күшінің әсерін күн сайын 
сеземіз. Онсыз өмір қандай болатынын елестетіп көріңізші. 
Ағаштар, ғимараттар мен машиналар жерде тұра алмас еді. 
Біз тыныс алатын ауаның өзі қалқып кетер еді!

Тартылыс күші – бізді жерге қарай тартатын күш. Ол 
нысандарды да бір-біріне тартады. Шын мәнінде, барлық 
заттар басқа нысандардың тартылыс күшінен әсерленеді. Бұл 
күш жер мен адамдарды да қамтиды.  Жер бізді тартады, ал 
біз жерге тартыламыз. Бірақ бұл күш қайдан пайда болды?

Кім күшті?Кім күшті?
Сэр Исаак Ньютон 17-18 
ғасырларда өмір сүрген ғалым. 
Ол өмірінде үш үлкен жаңалық 
ашты. Соның бірі – тартылыс 
күші.

өміріміз мүлдем басқаша болар еді.өміріміз мүлдем басқаша болар еді.

Тартылыс күші болмаса, біздің 

Ғарыш кеңістігі
Ғарыш біздің айналамызда. Біз оның ішінде жоғары-

төмен, артқа-алға және төтесінен қозғаламыз. Біз оны көре 
алмаймыз, бірақ кеңістік барлық жерде бар екені айдан анық. 

Ғарыш шексіз және жан-жаққа кеңейе беретін матаның 
бөлігі сияқты. Ғарыштағы заттар айналадағы аймақты 
жиырады. Керілген матаның бір бөлігіне келіп түскен теннис 
добын елестет. Мата доптың астында жиырылып қалады. 
Боулинг добы сияқты үлкенірек зат матаны одан қатты 
төменге қарай тартады. Егер матаның бетіне үлкен зат пен 
кіші затты түсірсек, үлкен зат кіші затты өзіне қарай тартады.  
Тартылыс күші да дәл осы қағидаға сай әрекет етеді. Ол 
матадағы шарлардың бір-біріне домалағаны сияқты заттар 
қоршаған кеңістікті жиырғанда пайда болады.

Қашықтықтың Қашықтықтың 
маңызымаңызы

Екі нысан бір-біріне 

қаншалықты жақын тұрса, 

соншалықты тартылады. 

Керісінше заттар бір-бірінен 

алыстаған сайын тартылыс 

күші де азаяды.  

